§ 4. Muscosae Lindl.

122. Pleurothallis Fuegi: affinis Pleurothallidi cabellensi Rehb. fil.
caespitosa, pusilla, foliis a parte petiolari elongato oblongis obtuse acutis, racemis
capillaribus, folia paulo excedentibus, mento floris angulato, sepalis oblongis aris.
tatis, tepalis ligulatis apice dilatatis utrinque et apice obtusangulis, labello ungui.
culato subcordato rotundato ligulato pandurato, trinervi, nervis lateralibus medio
carinigeris antice evanescentibus, columnae androclinio membranaceo trilobo, lobis
lateralibus juxta stigma.

Plantula perpusilla tenella caespites densos inter Jungermannias efficiens
vulta Pleurothallidis cabellensis Rchb. fil. et alatae A. Rich. Gal., quae floribus
corymbosis optime recedit. Radices palliatae, strato externo de strato centrali
laxe separato. Caules secundarii brevissimi, paucilineares vaginis albis laxis tecti,
Folia longe petiolata, parte petiolari laminam subaequante. Totum folium usque
pollicem longum. Lamina cuneato oblonga, seu cuneato ligulata, seu cuneato ro-
tunda apice tridentata, margines telae pergameneae nervis valde prominulis, nervo
etiam marginali. Peduanculi racemosi folium nunc pluries excedentes. Flores ses.
quilineam longi pedicellis ex bracteis ochreatis non emersis, telae tenuissimae.

